
1. POŻIZZJONI LI GĦANDHA TITTIEĦED 
A) Fir-rigward tal-punt 6(a) tal-Ittra lill-Istati tal-ICAO KE 6/3-20/71:
Il-pożizzjoni li għandha tittieħed f’isem l-Unjoni b’risposta għall-Ittra lill-Istati maħruġa mill-Organizzazzjoni tal-Avjazzjoni Ċivili Internazzjonali fis-17 ta’ Lulju 2020 hija li ma għandha tiġi rreġistrata l-ebda diżapprovazzjoni dwar l-Emenda 28 tal-Anness 9, il-Kapitolu 9, it-Taqsima D tal-Konvenzjoni ta’ Chicago.
B) Fir-rigward tal-punt 6(b) tal-Ittra lill-Istati tal-ICAO EC 6/3-20/71:
Il-pożizzjoni li għandha tittieħed f’isem l-Unjoni b’risposta għall-Ittra lill-Istati maħruġa mill-Organizzazzjoni tal-Avjazzjoni Ċivili Internazzjonali tas-17 ta’ Lulju 2020 hija li jenħtieġ li tiġi notifikata differenza b’rabta mal-Istandard 9.34, l-Anness 9, il-Kapitolu 9, it-Taqsima D tal-Konvenzjoni ta’ Chicago.
 2. SPJEGAZZJONI DETTALJATA  
Id-differenza li għandha tiġi ppreżentata hija riflessa fid-dikjarazzjoni u fit-tabella li ġejjin:
“Fit-28 ta’ Frar 2021 se teżisti id-differenza li ġejja bejn ir-regolamenti u/jew il-prattiki ta’ [Stat Membru] u d-dispożizzjonijiet tal-Anness 9, inkluż l-Emenda 28:”

	Dispożizzjoni
	Dettalji tad-differenza
	Rimarki

	Emenda 28 tal-Anness 9, Taqsima D, Standard 9.34
	Kategorija A — “Ir-rekwiżit ta’ Stat Kontraenti huwa aktar eżiġenti jew jeċċedi SARP”
L-Istandard 9.34 (a) jirrikjedi li l-Istati Kontraenti ma jfixklux jew jipprevjenux it-trasferiment tad-data tal-PNR lil Stat kontraenti ieħor li jikkonforma mas-SARPs.
L-Istandard 9.34(b) iqis li l-Istati Kontraenti għandhom jerfgħu l-kapaċità li jżommu jew jintroduċu livelli ogħla ta’ protezzjoni skont il-qafas legali u amministrattiv domestiku tagħhom, u li jidħlu f’arranġamenti addizzjonali ma’ Stati oħra sabiex jistabbilixxu, b’mod partikolari, dispożizzjonijiet aktar dettaljati relatati mat-trasferiment tad-data tal-PNR. 
Skont il-qafas legali attwali tal-Unjoni Ewropea, l-Istati Membri jridu jimxu mar-rekwiżiti li f’xi aspetti huma aktar eżiġenti minn dawk stabbiliti fl-Emenda 28 għat-trasferimenti tad-data tal-PNR li toriġina fl-Unjoni lejn Stati Kontraenti li mhumiex Stati Membri tal-Unjoni Ewropea. 
F’dan il-kuntest, il-lingwaġġ attwali tal-Istandard 9.34, mill-perspettiva tal-Unjoni Ewropea u l-Istati Membri tagħha[footnoteRef:1], mhuwiex ċar biżżejjed f’termini legali biex jesprimi li l-Istati Membri tal-UE mhumiex preklużi milli jimponu dawk ir-rekwiżiti minkejja l-Istandard 9.34. [1: 	It-test propost mill-Istati Membri tal-Unjoni Ewropea lill-Kunsill tal-ICAO bi tweġiba għal EC 6/3-20/14, bid-data tal-25 ta’ Frar 2020, dwar l-abbozz ta’ emenda:
“9.34. L-Istati Kontraenti:	 
(a) ma għandhomx ixekklu jew jipprevjenu t-trasferiment ta’ data tal-PNR minn operatur ta' inġenju tal-ajru jew parti rilevanti oħra, u lanqas ma għandhom jissanzjonaw, jimponu penali jew joħolqu ostakli mhux raġonevoli fuq l-operaturi tal-inġenji tal-ajru jew partijiet rilevanti oħra li jittrasferixxu d-data tal-PNR lil Stat Kontraenti ieħor dment li s-sistema tad-data tal-PNR tal-Istati Kontraenti tkun konformi mal-Istandards li jinsabu fit-Taqsima D, il-Kapitolu 9 tal-Anness 9; u 
iżda 
(b) bl-istess mod, iżommu l-kapaċità li jintroduċu jew iżommu livelli ogħla ta’ protezzjoni tad-data tal-PNR, skont il-qafas legali u amministrattiv tagħhom, u li jidħlu f’arranġamenti addizzjonali ma’ Stati Kontraenti oħra, b’mod partikolari sabiex: jippromwovu s-sigurtà kollettiva; jiksbu livelli ogħla ta’ protezzjoni tad-data tal-PNR, inkluż dwar iż-żamma it-trasferimenti tad-data; jew biex jiġu stabbiliti dispożizzjonijiet aktar dettaljati dwar it-trasferiment tad-data tal-PNR, dment li dawn il-miżuri ma jimminawx jkunux f’kunflitt mod ieħor ma’ l-Istandards li jinsabu fit-Taqsima D, il-Kapitolu 9 tal-Anness 9.”] 

Għal din ir-raġuni, [Stat Membru] j/tqis li d-differenza preżenti jenħtieġ li tiġi nnotifikata skont l-Artikolu 38 tal-Konvenzjoni ta’ Chicago sabiex ikun jista’ japplika rekwiżiti legali għat-trasferimenti ta’ data tal-PNR lil Stati Kontraenti li mhumiex Stati Membri tal-Unjoni Ewropea, li f’xi aspetti huma aktar eżiġenti, mingħajr ma jimminaw l-Istandards stabbiliti fl-Emenda 28. 
[Stat Membru] j/tikkonferma li fin-nuqqas tal-possibbiltà li tiġi żgurata l-konformità ma’ dawn ir-rekwiżiti, għalhekk, it-trasferimenti mit-trasportaturi bl-ajru ma jistgħux isiru skont id-dritt tal-Unjoni.

	[Stat Membru] j/tixtieq j/tenfasizza l-importanza tal-ħidma li saret mill-ICAO u l-Istati kontraenti tagħha fl-aġġornament tal-Istandards u l-Prattiki Rakkomandati dwar il-PNR u j/tilqa’ l-adozzjoni tal-Emenda 28 mill-Kunsill tal-ICAO f’Ġunju 2020.
[Stat Membru] j/tissottolinja li d-differenza preżenti – ippreżentata fil-Kategorija A skont il-punt 2.1 tad-Dokument Mehmuż E tal-Ittra lill-Istati 2020–71 – hija maħsuba biex tikkomunika bit-trasparenza dovuta lill-ICAO u lill-Istati Kontraenti tagħha kif l-Istati Membri tal-Unjoni Ewropea se jimplimentaw l-Istandards skont il-qafas legali tal-Unjoni Ewropea.
Skont il-qafas legali tal-Unjoni Ewropea, it-trasferiment tad-data tal-PNR li toriġina fl-Unjoni minn trasportaturi bl-ajru lill-awtoritajiet kompetenti ta’ pajjiż terz huwa legali jekk jiġu ssodisfati ċerti rekwiżiti, li f’xi aspetti huma aktar eżiġenti minn dawk stabbiliti fl-Emenda 28.
Tali rekwiżiti jirriżultaw mill-Karta tad-Drittijiet Fundamentali tal-Unjoni Ewropea, b’mod partikolari l-Artikoli 7, 8 u 52, kif interpretati mill-Qorti tal-Ġustizzja tal-Unjoni Ewropea fl-Opinjoni 1/15 dwar il-ftehim PNR previst mal-Kanada u mill-Kapitolu V tar-Regolament (UE) 2016/679. 

